
Símun Pauli Jacobsen

Ein stórur 
trupulleiki , 
sum millión­
ir av menn­
iskjum í 
tí vestliga 

heiminum standa yvirfyri, 
er frítíðin. Tað er ikki vist, 
at vit rokna hetta sum ein 
trupulleika, men psykolog­
ar, psykiatrikkarar og sosio­
logar byrja at síggja, at júst 
hetta verður ein av teimum 

størstu trupulleikum fyri 
næsta ættarlið.

Við vitjan í einum væl­
ferðarstati segði ein av kirkj­
unnar monnum við meg: 
»Vit í kirkjuni hava barst 
fyri betri liviumstøðum og 
hægri livistandard. Í hes­
um landinum eru vit nú 
tryggjað frá vøgguni til 
grøvina, men vit standa yvir 
fyri psykologiskum trupul­
leikum, so sum at menniskjur 
koma at keða seg, nakað sum 
tykist eins og teir gomlu 

sosialu trupulleikar, vit áður 
máttu stríðast við«.

Við størri fríheit og minni 
ábyrgd veksur trupulleikin 
við »hvat skulu vit gera« til 
veldugar proportiónir. Tann 
ætlaða tjúgutímars vika 
við tíggju tímars feriu vil 
økja talið av arbeiðsleysum, 
og vil skapa ein av teimum 
størstu trupulleikum (sosi­
alu trupulleikum) í landi 
okkara. Tann støðugt vaks­
andi frítíðin kann vera 
orsøk til fleiri brotsverk, 

fleiri heim, sum noyðast at 
steingja, fleiri psykologiskar 
trupulleikar, enn vit orka at 
loysa. Tað kann vera misnøgd 
og ófriður, og tað kann skapa 
ólukkulig viðurskiftir á 
mongum økjum.

Vit síggja longu nú, 
hvussu ungdómur, sum ikki 
hevur nakað betri at taka 
fyri, vandaliserar og herjar. 
Vit síggja, hvussu troytt og 
hvíluleys menniskju sláa tíð­
ina í hel á náttklubbunum. 
Útkoyrdir og vónsviknir 

forrætningsmenn síggja teir 
sensuellu útøvararnar fara 
gjøgnum sítt programm, og 
har teir fara úr klubbanum 
tómir, vónsviknir og ónøgdir. 
Vit hava øll lisið um, hvussu 
keðiligt cocktailselskap van­
liga er. Meira enn ein ríkur 
maður hevur sagt til mín: 
»Eg blási heldur heilan út 
enn at ganga í fleiri cocktail­
selskap«.

Ein senatorur segði mær 
einaferð, at tað fyrsta ein 
átti at gjørt í Washington 

var at fáa burtur øll cocktail 
feløg. Hann segði: »Tey taka 
so nógv av tíðini, at vit fáa 
ikki tíð at taka okkum av 
statssakunum«.
Kelda: Billy Graham - Verden í 

Flammer

Frítíðin
VIÐMERKINGAR

Jákup av Skarði

Í arbeiðinum 
at fáa til vega 
h ó s k a n d i 
bátadrátt í 
Nólsoy, eiga 
vit at hava í 

huga trygd og arbeiðsmøgu­
leikar.

Verandi bátadráttur í 
Nólsoy er ikki nýtiligur. 

Besta loysnin er at gera báta­
drátt, eins og drátturin í Ála­
kerði. Talan er um dupultan 
drátt, ið hóskar til smærri og 
størri bátar. 

Mátingar eru gjørdar og 
verður drátturin í fíggjar­
karminum í 2017, ber til at 
byggja bátadráttin á sumri 
2017.

Tað hevur skund at fáa 
bátadráttin, tí Nólsoyar 

Bjargingarfelag arbeiðir við 
at útvega bjargingarbát, ið 
stendur á vogni. Báturin 
verður best flotaður á sama 
hátt sum í Álakerði. Við 
hesum báti og hóskandi 
bátadrátti, eru nólsoyingar 
væl við í tilbúgving – bjarg­
ing og venjing.

Drátturin eigur at verða 
staðsettur í krókinum á veg 
út á Klivar – og “peika” út 

móti innsiglingini. Tá er lætt 
at draga og flota bát, og stutt 
er at seta bátin á hóskandi 
stað úti á Klivum, at vaska 
og rigga til. 

Í komandi ári verða olju­
tangarnir tiknir burtur og 
tá verður stórt pláss tøkt, 
ið hóskiligt er at arbeiða við 
bátum. Ruskplássið er beint 
við og lættir hetta eisini um, 
tá bátar verða riggaðir til.

Harafturat kann báta­
dráttur, ið gevur møguleika 
at draga smærri og størri 
útróðrarbátar, hava við sær, 
at ávísur aktivitetur verður 
av bátum aðrastaðni frá. 
Hetta fer at skap lív í og 
helst sæst eisini okkurt aftur 
í sølu í handli og aðrastaðni.

Góðar hendur eru í Nóls­
oy. Eg rokni við, at bátaeigari 
kann fáa góða hjálp at seta í 

stand, um talan er um bátin, 
motorin og tól av ymsum 
slag.

Vón mín er at sitandi bý­
ráð tekur bátadráttin við í 
fíggjarkarmin fyri 2017, at 
Tórshavnar Havn – saman 
við politikkarum, økissam­
skiparanum og Nólsoyar­
nevndini – kunnu seta ar­
beiði í gongd.

Bátadráttur: Trygd og arbeiðsmøguleikar

